
 USK BIH REGIJA SVIJET KORONAVIRUS SPORT KULTURA NET MAGAZIN KOLUMNE I INTERVJUI ARHIVA OGLASI

SUTRA U NAŠOJ ZEMLJI PRETEŽNO OBLAČNO VRIJEME UZ PADAVINE

UHAPŠENI RAZBOJNICI IZ VELIKE KLADUŠE KOJI SU PROVALILI U KUĆU I
OPLJAČKALI STARIJI BRAČNI PAR

- Nakon hapšenja, svi učesnici su u potpunosti priznali izvršenje krivičnog djela, a slučaj će preuzeti Tužilaštvo USK

BIHAĆ, 29. novembra - Policijski službenici MUP-a USK otkrili su identitet i uhapsili trojicu
muškaraca koji su prije nekoliko dana upali u kuću starijeg bračnog para u Velikoj Kladuši te uz
prijetnju vatrenim oružjem izvršili razbojništvo i pljačku.

 

"Operativnim radom na terenu, istražitelji Policijske stanice Velika Kladuša došli su do saznanja da su
počinioci ovog krivičnog djela M. A. (1999.), E. S. (1997.) te saučesnik M. I. (1999.), svi sa područja
općine Velika Kladuša, nakon čega su lišeni slobode", kazala nam je Snežana Galić, glasnogovornica MUP-
a USK.

Ona je istakla da je na osnovu naredbe Općinskog suda Velika Kladuša izvršen pretres stambenih i
pomoćnih objekata koje su koristili počinioci krivičnog djela te su kod njih pronađeni i izuzeti pištolj marke
CZ Browning call 6,35 mm i 135 komada metaka, kao i pištolj marke Ekol Firat Magnium call 9,00 mm i 5
komada metaka, kojeg su izvršioci koristili u vrijeme izvršenja krivičnog djela.

Prema podacima policije, navedeno krivično djelo dogodilo se u velikokladuškom naselju Crvarevac u
porodičnoj kući H. M. (1936.).

Maskirani muškarci su u kasnim noćnim satima upali u kuću te uz prijetnju pištoljem od vlasnika otuđili
250 KM, mobilni telefon, ručni muški sat i pištolj za koji je imao dozvolu, dok su sa supruge H. S. (1937.)
skinuli i otuđili zlatni nakit. Nakon toga, ukućane su zaključali i udaljili se u nepoznatom pravcu.

Nakon hapšenja, svi učesnici su u potpunosti priznali izvršenje krivičnog djela, a slučaj će preuzeti
Tužilaštvo USK.

